
Plerosque homines tum maxime tristitia sollicitari et moe-
rore quodam cruciari, cum senectutem obrepere, et de vita,
re omnium carissima et pretiosissima se periclitari sentiunt,
inter illos constat, qui, qualis esse solet senum praeterita
laudantium praesentia vituperantium querela de naturae hu-
manae mutabilitate, et quod omnia in pejus deferantur,
compertum habent. *)  Infractum enim longo et vario re-
rum discrimine corporis robur, debilitatus animi vigor, in-
termortua mentis alacritas, hebetata sensuum vis, quis est

mortalium, quem illa non moveant, et a recta vitae huma-

*) Iterum legas, silubet, lepidissimam omnium aetatum adumbrationem apud
Horatium in arte poct. v. 158— 174, in qua conciune ctiam illud reperies de seni-
bus dictum:

Difficilis, querulus, laudaror temporis acti
Se puero, castigator, censorque minorum etc.
cui conferas senis in Plauti Menaechmis verba: Ut actas mala merx est ergo! nam res

plurimas pessimas, cum advenit, adfert.

nae contemplatione interdum avertant, etsi alii inveniantar,
veluti Ennius, quos non interrupta dulcissimae atque tena-
cissimae vitae consuetudo ita sustinet, ut deinceps e rerum
vanitate emergere, denuoque gigni videantur.

Est enim illis insita vis, ut ait Horatius, quam vitd
ipsé promovere, eoque perducere nituntur, ut cum om-
nibus emolumento, tum suis ornamento perpetuo esse et
velint et possint. Forum vitam intuentes, quos vel meliori
fortuna praeditos, vel proprio Marte fretos ad ultimum us-
que vitae halitum suis viribus uti videmus, aspernantes illud
Theognides:

— Iroidueu §icopwy dvSos sumhinins
Tepmsov oS X vouhov, i7es wAboy BPeNey Evous.
facile eo ducimur, quo pervenire lubet, disputationi nimi-
rum hoc tempore, ni fallor, multis consentaneae de admini-
culis et subsidiis, quae senilem aetatem florentem reddant
eamque mollem et jucundam faciant. Quatuor sunt, qui-
bus haec disputatio nitatur atque concludatur, causae, qua-
rum vitam tranguillam, h. e. curae moerorisque si non pror-
sus expertem tamen malignis et funestis calamitatibus haud
refertam multumque vexatam, primam esse existimamus.
Etenim velut arbor, in tuto loco posita, inter ,sylvarum

honores® manet, et radicibus sustentata suis, novo quoque

vere novos flores agit, et virentibus ramis diutufhum robur
auget, sic calamitatum expers vita in dies quasi crescit, et
cum summa in ea sit dewdrys, uberrimo longissimoque fructu
gaudet. Contra, velut arbor tempestatibus undique expo=«
sita, din multumque lacessita, orba tandem atque debilis
radicitus evellitur, ita hominum vita, variis iisdemque gra-
vissimis labefactata doloribus, praematura morte non modo
abripitur sed saepenumero in longam et permolestam jactu-
ram trahitur. Cujus enim, etiam optimi viri vita in laetam
senectutem abire possit, quum, ut de ista culpa taceam,
quam insipientes in senectutem ipsi conferunt, non externa
bona, non divitias, non potestatem modo, etsi his quoque
frui liceat, sed majora divinae benevolentiae pigﬁora ami-
serit, uxorem carissimam, liberos adolescentes, quorum
eruditioni optimam operam dedisset, quos gloriae bene com-
paratae superstites vidisset!  Quis est, qui patriam summis
molestiis obrui, longd tyrannide premi, optimos quosque
vitae taedio consumi, amicos et familiares, coaevos fere
omnes sepeliri, vel sine corporis dolore ferre possit? Quis
est, quiroboris sui truncum everti non sentiat, cum pauper-
tas mordet, ignominia pungit, clades subita, quidquid splen-
doris et vigoris erat, [rangit? Quem talia detrimenta non

perturbant, quem non aegritudinis languore premunt






